
�Hemen gaude, taber-
na honetan, eta bai,
gogoan ditugu orain
Gaza gainera erortzen ari diren bonbak, baina
laster aldatuko dugu haria. Hemen ikusten

ditugun guztiak, gure antzera trago bat hartzen ari dire-
nak, segurutik, gogoan izango dute Gaza, eta iritzi bat
ere edukiko dute han gertatzen denaz. Beste batzuk ez
dira gogoratu ere egingo, ez dute pentsatu ere egingo
horretaz. Hori, batzuk zein besteok egiten duguna,
Gazan gertatzen dena baino askoz txarragoa da�.

Lagunaren hitzetara itzultzen naiz behin eta berriro,
taberna batean, Bartzelonan geunden. Gogorrak eta esa-
nahiz beteak iruditu zitzaizkidan. Askotan datozkit buru-
ra eta neure buruari galdetzen diot: Gazan gertatzen

dena baino txarragoa? Eta gero
eta argiago dago: arrazoi du.

Sufritu dutenek ulertzen dute
sufrimendua. Elurra bezalatsu da: dena erretzen du, lurra
prestatzen du udaberrirako. Gutako askok lasaitua har-
tzen dugu ikustean masakre itzel hori bukatu dela, ezer
balio ez duten menien garaia dela. Finean oharkabetasu-
nera itzuli gara. Darabilten estrategia da: antsietatea eurek
sortu, eta antsietate horretatik eurek libratzen gaituzte.

Baina horrela ez da udaberririk izango, ez behintzat
Gazan, ezta geugan ere. Sufrimenduari aurrez-aurre
begiratuz, hau da, sufrimendurik gabe, ahal izango gara
sumindu modu sano, iraunkor, emankorrean. Milaka
pertsona ariketa horixe eginez, iraultzak horrela gertatu
dira. n

Gaza

onako honekin gazteoi buruzko trilogia
beltzarekin bukatuko dut, nolabaiteko
graduazio goranzkorra eginez, arinetik
larrienera. Ezkontzekin hasi nintzen,
urteko aurrekontuan sortu ditzakeen

gorabeherak aipatuz. Enpleguarekin jarraitu
nuen, gaurko enpleguak gure lan-ibilbidean
duen eragina aipatuz. Honako honetan etxe-
bizitzaren arazoa jorratuko dut, edo hobe
esanda hipotekaren arazoa, etxebizitza berez
ez baita arazoa, ordaintzea baizik. Azken kasu
honetan arazo ekonomikoa �eta bere
ondorioak� ez dira urte batera edo
lan-ibilbidera mugatzen, baizik eta
bizitza osora, edo gutxienez hipoteka
osoa ordaindu arte, gaur egun ia-ia
sinonimotzat jo daitezkeenak.

Ikusi dugun bezala, ezkontza
edota enplegua bezalako instituzioek
geure bizitzari egonkortasuna eta
segurtasuna ematen zizkioten,
modernitatearen baitan zutabe eta
euskarri gisa jokatuz. Bata zein bes-
tea bizitza osorako izaten ziren eta
horrek ziurtasuna ematen zion geure
bizitzari, maila sozialean zein ekono-
mikoan. Orain, aldiz, ezkontza eta
enplegu asko izaten ditugu eta gutxitan beti-
rako. Eta hara, kasualitatea ote? Betirako iza-
ten dena gaur egun hipoteka da. Are gehiago,

banandu nahi diren bikote askok ez dute
urratsa emango pisuaren hipoteka dela eta.

Bizpahiru aldiz ezkonduko gara, baina
hasierako hipotekak gurekin jarraituko du,
zazpi edo hamazazpi enplegu izango ditugu,
baina beti gure bizkar gainean harriz �edo
euriborrez� beteriko motxila eramango
dugu. Hau bai dela bizi osorako bide-laguna.
Enpleguaren kasuan bezala, oraingo hone-
tan ere gurasoen adibidea jartzea edozer
baino esanguratsuagoa da. Beraiek etxea

erosi zuten eta hiruzpalau urteetan
ordaindu zuten hipoteka, ordu asko
lan eginda, konforme. Baina, gure
kasuan nahiz eta hurrengo hogei
urteetan lanean eman egunero
hamasei ordu, ez genuke hipoteka-
ren erdia ere ordainduko.

Ondorioa? Beleak baino beltza-
go: 27-37 urte bitarteko belaunal-
diaren etorkizuna desagertu da.
Hauxe da XXI. mende hasierako
belaunaldi galdua, belaunaldi hipote-
katua. Eta ez gerra bat gertatu dela-
ko edota heroinaren erruz, ez, hipo-
tekak euren bizitza hipotekatu
duelako baizik. Edo ez al da guztiz

baldintzatuta gelditzen etorkizuna hilero
1.000 edo 1.200 euro ordaindu behar dituzu-
nean hurrengo 40 urteetan? n

h
Gazteak eta etxebizitza 

IÑ
IG

O
A

Z
K

O
N

A

«
27-37 urte bitarteko belaunaldiaren

etorkizuna desagertu da. 

Hauxe da XXI. mende hasierako

belaunaldi galdua, 
belaunaldi hipotekatua

